
PSIXOLOGIK XUSUSIYATLARI 

Termiz Davlat Pedagogika instituti talabasi 
 

Annotatsiya: Ushbu maqolada suitsidning qanchalik global muammoligi, dunyo 
bo’yicha foizlarda ko’rinishi va psixologik sabablari ko’rsatib o’tilgan. Shu bilan bir qatorda 
suitsidning oldini olish va bunday holatlar takrorlanmasligi uchun psixologik yechimlar va 
tavsiyalar berib o’tilgan. Va bir qatorda oʻsmirlik davriga umumiy tavsif berib oʻtilgan. 

Kalit so‘zlar:  suitsid, suitsident, zo’ravonlik, ziddiyat ,o’smirlik, o’spirinlik. 
Asosiy qism. Oʻzini oʻldirish, xudkushlik yoki suitsid (lotincha: sui caedere) oʻz hayotiga 

oʻz ixtiyori bilan chek qoʻyishdir. Oʻzini oʻldirishlikka jamiyatning munosabati din, shaʼn 
hamda hayot maʼnosi mavzulariga aloqador boʻlib kelgan. Aksar dinlar, masalan, Yahudiylik, 
Xristianlik, Islom, Buddizm, Hinduizm kabilar oʻzini oʻldirishi qoralashadi va gunoh deb 
baholashadi; biroq baʼzi islomiy va xristian sektalar xudkush bomba hujumlarini oqlashadi, 
ularni bajarganlarga shahid statusini vaʼda etishadi. Yaponiyadagi samuraylar davrida esa 
oʻzini oʻldirish oʻz shaʼnini himoya qilish maqsadida bajarilgan va ijobiy baholangan. 
Shuningdek urush vaqtida kamikazelik harbiy qahramonlik deya koʻrilgan. 

Oʻzini oʻldirish jamiyatda hamon qattiq qoralanadi; biroq bedavo kasallikka chalingan 
bemorlarning tibbiy yordamni qabul qilmay qoʻyish yoki evtanaziyani tanlash huquqi bahs 
ostidadir. 

Zamonaviy tibbiyot odatda oʻzini oʻldirishni ruhiy nosogʻlomlikka yoʻyadi va bunday 
kishilarga ruhiy yordam koʻrsatilishi zarur, deb hisoblaydi. 

Dunyoda har yili millionga yaqin odam oʻzini oʻldiradi, 10-20 millionta xudkushlikka 
omadsiz harakat boʻladi. Rossiyada har yili 60 000 AQShda taxminan 30 000 Yaponiyada 30 
000 dan ziyod va Xitoyda 250 000 nafar kishi xudkushlik oqibatida vafot etadi. 
Dunyoda har 40 soniyada bitta suitsid sodir boʻladi. Bir yilda 700-800 ming odam oʻz joniga 
qasd qilishdan vafot etadi. Bu raqam yuzminglab urinishlarning “muvaffaqiyatli” yakunlangan 
yigirmadan bir qismi, xolos. Suitsid oila va jamiyat hayotiga jiddiy taʼsir qiladigan, 
marhumning yaqinlari uchun uzoq muddatli salbiy oqibatlarni yetaklab keladigan fojiadir. 
Jahon sogʻliqni saqlash tashkiloti (JSST) maʼlumotlariga koʻra, 2019-yili 15–19 yosh 
oraligʻidagi oʻlimlarning har toʻrtinchi sababi oʻzini oʻldirish boʻlgan. 

1-rasm. Bir yilda boʻladigan xudkushliklar miqdori. 

Bugungi kunda amalga oshirilayotgan choralar tarkibida, xususan o‘smirlarning ta’lim 
jarayonidagi faolligini oshirish, shaxslararo munosabatlarga kirishishda empatiya hissini 
rivojlantirish, shaxs sifatida o‘zini to‘g‘ri baholash, jamiyatda o‘zo‘rnini topishida yordam 
berish hamda axloqiy ko‘nikmalar shakllantirilishining psixologik mexanizmlarini 
takomillashtirish dolzarb masalalar hisoblanadi. 

O‘zbekistonlik psixologlardan E.G‘.G‘oziyev, N.G‘.Kamilova, G.Q.To‘laganova, B.M.Umarov 
kabi olimlarning izlanishlarida bolalik va o‘smirlik davridagi psixik xususiyatlarni o‘rganishga 
qaratilgan tadqiqotlar o‘tkazilgan bo‘lib, ularda asosiy e’tibor deviant xulq-atvor, xarakter 
aksentuatsiyasi, bolalar va o‘smirlar suitsidi, o‘z-o‘ziga baho berish va nazorat qilish 
muammolariga qaratiladi. 

Inson onogenizida o‘smirlik balog‘atga etish davri bo‘lib, yangi xislar, sezgilar va jinsiy 
xayotga taalluqli chigal masalalarning paydo bo‘lishi bilan xam xarakterlanadi. O‘z davrida 
L.S.Vigotskiy bunday holatni psixik rivojlanishdagi krizis deb nomlagan. O‘smirlik yoshida 
ularning xulq–atvorigaxos bo‘lgan alohida xususiyatlarni asosan jinsiy yetilishning 
boshlanishi bilan izohlab bo‘lmaydi. Jinsiy yetilish o‘smir xulq–atvoriga asosiy biologik omil 
sifatida ta’sir ko‘rsatib, bu ta’sir bevosita emas, balki ko‘proq bilvositadir. O‘smirlik davriga 
ko‘pincha so‘zga kirmaslik, o‘jarlik, tajanglik, o‘z kamchiliklarini tan olmaslik, urushqoqlik, 
yig‘loqilik, kabi xususiyatlar xos. O‘smirlar va bolalar psixikasining yosh davrlarida o‘ziga xos 
xususiyati mavjud bo‘lib adabiyotlarda emotsional yetuk emaslik, kattalar avtoritetiga 
bo‘ysunish, ishonuvchanlik, jinsga oid munosabatlar haqida xabardorligi va hayotiy 
tajribasining yetarli darajada emasligi, boshqa insonlarni mavjud harakatlarini oldindan ayta 
olish va murakkab vaziyatlarda tanqidiy hamda to‘liq baholay olmaslik kabi sifatlar namoyon 
bo‘ladi.  

Bolalar kattalar singari bir maromda rivojlanmaydi, shuningdek, ijobiy va salbiy 
psixologik xususityalar, nisbatan barqaror va tinch osoyishta kechadigan davrlar mavjud. 
Kattalarga nisbatan xulq-atvoridagi ijobiy va salbiy munosabatning paydo bo‘lishi, negativizm 
singari nohush xulq-atvor alomatlari o‘z–o‘zidan kelib chiqadigan bevosita jinsiy yetilish 
tufayli poydo bo‘ladigan belgilar bo‘lmay, balki ular bilvosita ta’sir ko‘rsatadigan o‘smir 
yashaydigan ijtimoiy shart–sharoitlar vositasi orqali, uning tengdoshlari, turli jamoalardagi 
mavqei tufayli, kattalar bilan munosabati, maktab va oilasidagi o‘rni munosabatlari sababli 
yuzaga keladigan xarakter belgilaridir. Mana shu ijtimoiy sharoitlarni o‘zgartirish yo‘li bilan 
o‘smirlarning xulq–atvoriga to‘g’ridan–to‘g’ri ta’sir ko‘rsatish mumkin. Ular tashqi ta’sirlarga 
va xissiyotlarga juda beriluvchan bo‘ladilar. Shuningdek ularga mardlik, jasurlik, tantiqlik kabi 
psixologik sifatlar ham xosdir. Tashqi ta’sirlarga beriluvchanlik o‘smirda shaxsiy fikrni yuzaga 
kelishiga sabab bo‘ladi, lekin bu shaxsiy fikr aksariyat hollarda asoslanmagan bo‘ladi. Shuning 
uchun ham ular ota–onalarning, atrofdagi kattalarning shuningdek, ustozlarning to‘g‘ri yo‘lni 
ko‘rsatishlariga qaramay o‘z fikrlarini o‘tkazishga harakat qiladilar. Juda ko‘p o‘smirlar bu 
davrda chekish hamda spirtli ichimliklarga qiziqib qoladilar. Bugungi kunda internet 
materiallarini tushunish yoki anglamasdan undan foydalanishga harakat qilishadi. Bu holatda 
chekuvchi, ichuvchi singari yangi rolda o‘zini normal, qulay his qiladi. Bunday holatlarga 
tushgan o‘smir juda tashvishga tushadi va undakrizis holati yuzaga keladi. Bu krizis 
o‘smirning ma’naviy o‘sishi psixikasidagi o‘zgarishlariga ham bog‘liqdir. Bu davrda bolaning 
ijtimoiy mavqei o‘zgaradi, o‘zining yaqinlari, do‘stlari, tengdoshlari bilan yangi munosabatlar 
yuzaga keladi. Lekin eng katta o‘zgarish uning ichki dunyosida yuzaga keladi. Ko‘pgina 
o‘smiryoshi davridagi maktab o‘quvchilarida o‘zidan qoniqmaslik holati kuzatiladi. 

Shuningdek, o‘zi xaqidagi mavjud fikrlarining bugun unda sodir bo‘layotgan 
o‘zgarishlarga to‘ri kelmayotganligi o‘smirni asabiylashishiga olib keladi. Bu esa o‘smirda o‘zi 
xaqida salbiy fikr va qo‘rquvni yuzaga keltirishi mumkin. Bunday o‘smirdagi o‘zgarishlarni 
uchun atrofdagilar, kattalar, shuningdek ota–onasiga qarshi chiqayotganligini anglay 

olmayotganligi tashvishga soladi. Maxsus ijtimoiy psixologik adabiyotlarda hayotga chidamli, 
irodali iborasi mavjud. Bu iboraga taalluqli bo‘lgan salbiy-xulq atvor larning paydo bo‘lishi 
o‘smir davridagi bolalardagi og‘ir iztirob noqobiloila, spirtli ichimliklarni iste’mol qiluvchi ota-
onalar, shavqatsiz kaltaklash, tabiiy ofat, kambag‘allik, oiladardagi ajrim xolatlari kabilar 
ularni psixik rivojlanishiga salbiy ta’sir etadi.Bu borada o‘smirlarning ota–onasi, kattalar bilan 
qiladigan muloqoti asosan ularning katta bo‘lganlik hissi asosida tuzilganligi sababli qo‘llab -
quvvatlashlariga ehtiyoj sezadilar. Ota onalar bilan faoliyat o‘smirga kattalarni yaxshiroq 
tushinishlari uchun yordam beradi. O‘smir o‘zida bo‘layotgan o‘zgarishlar, uni tashvishga 
solayotgan muammolar xaqida kattalar bilan bo‘lishishga katta extiyoj sezadi, lekin buni xech 
qachon birinchi bo‘lib o‘zi boshlamaydi. O‘smir o‘ziga nisbatan yosh bolalardek qilinadigan 
muomila –munosabatiga qattiq norozilik bildiradi. O‘smirlar muloqoti nihoyasida 
o‘zgaruvchanligi bilan xarakterlanadi.  Qayd etib o‘tilgan yo‘nalganlik albatta kattalarning ham 
muloqot va munosabatda mavjud, lekin ular kattalarnikidan o‘z emotsionalligi bilan 
farqlanadi. Tengdoshlari, shuningdek sinfdoshlari guruhida o‘smir o‘zining kelishuvchanlik 
xususiyati bilan namoyon bo‘ladi. O‘smir yoshidagi o‘quvchilarda «Biz» hissining 
shakllanishiga yordam beradi va uning ichki holatini mustahkamlaydi. O‘smir yoshdagi bola 
uchun do‘st tanlash juda katta axamiyatga ega. O‘smirlik davrida do‘st juda qadirli 
hisoblanadi. Do‘stlar doimiy ravishda ruhan, qalban yaqin bo‘lishga extiyoj sezadilar. Bu 
extiyoj o‘smir do‘stlarning so‘rashishi va ko‘rishishlarida koʻrinadi.Ko‘pgina ana shunday juda 
yaqin munosabatlar, umumta’lim maktabi o‘smir yoshi o‘quvchilarining shaxs bo‘lib 
shakllanishdagi, birgalikdagi xarakatlarini o‘zi inson qalbida va xotirasida birumrga saqlanib 
qoladi. 

O‘z joniga qasd qilish hodisasini ilmiy jihatdan tadqiq qilishga XIX asrning XX asrning 
boshlaridan boshlab kirishila boshlandi. Bunga birinchidan, butunlay dunyo miqyosida o‘z 
joniga qasd qilish hodisasining ortib borayotganligi sabab bo‘lgan bo‘lsa, ikkinchidan suitsid 
muammosini o‘rganishga bag‘ishlangan qator ilmiy tadqiqotlarning yuzaga kelishi bu 
muammoni har tomonlama o‘rganishga turtki bo‘ldi. Asrimizning boshlarigacha bo‘lgan 
davrda o‘z joniga qasd qilish hodisasini o‘rganish bir qancha yo‘nalishlar bo‘yicha olib 
borilgan bo‘lib, bu yo‘nalishlarning deyarli barchasi suitsidni tushuntirishda bir yoqlamalikka 
asoslangan nazariyalarni o‘rtaga tashlaydi. Masalan, suitsidni o‘rganishning sotsiologik 
yo‘nalishdagi nazariyasi namoyondalari (asoschisi E.Dyurkgeym) o‘z joniga qasd qilish xulqi 
faqatgina ijtimoiy muhit ta’siri natijasida yuzaga keladi deb hisoblab, suitsidial xulqning 
keltirib chiqaruvchi boshqa (psixologik, patologik, biologik) omillarni ko‘ra bilmaydilar. Bu 
yo‘nalishning asoschisi hisoblangan E.Dyurkgeym o‘zining 1897 yilda chop etilgan “O‘zini-o‘zi 
o‘ldirish” nomli asarida “O‘z joniga qasd qilish psixik yoki organik kasalliklar natijasida 
bo‘lmay, balki shaxsning jamiyatdagi ijtimoiy munosabatlarining izdan chiqishi yoki buzilishi 
mahsulidir”; - deb ta’kidlaydi. Uning fikriga ko‘ra suitsidni yuzaga keltiruvchi va sabablarni 
shaxsning ruhiy va individual psixologik xususiyatlaridan emas balkim, jamiyatdan, undagi 
ijtimoiy muhitdan izlash kerakdir. Uning ta’kidlashicha o‘z joniga qasd qilish ijtimoiy hodisa 
bo‘lib, uning miqdori har bir jamiyatda individga ta’sir qiluvchi “jamoa” kuchi bilan 
boshqariladi va bu kuchning faolligi jamiyatda amal qilinadigan institutlar (oila, davlat, 
partiya va boshq.) tili bilan belgilanadi. Ya’ni suitsid ko‘lami ijtimoiy tizimning 
“noinsoniy”strukturasi bilan bog‘liqdir.  

Rossiyada suitsidni tadqiq qilishning sotsiologik yo‘nalishi bo‘yicha qator ilmiy 
izlanishlar olib borildi. Jumladan, M.N.Fenomenov o‘z tadqiqotlarida suitsidal urinish 
sabablarini E.Dyurkgeym ta’kidlaganidek, “ijtimoiy institutlardan emas balki, mamlakatda 
hukm surayotgan ichki nosog‘lom muhit va insoniy munosabatlar nosog‘lomligidan izlash 
o‘rinlidir deb ko‘rsatadi. Ijtimoiy inqiroz deydi u, eski hayot tarzining yaratilishiga imkoniyat 
tug‘diradi”. Bu o‘rin almashish insonlar jamoasiga ham tegishli bo‘lib, keksalar o‘rniga yangi 



 

                                                                                         599                                    www.kokanduni.uz 
 

avlodning kelishini taminlaydi”. Bu davr oralig‘ida deydi Fenomenov, - “suitsid ba’zan 
ko‘payishi, ba’zan esa kamayishi mumkin”. M.N.Fenomenov fikrlarini tahlil qilib ko‘radigan 
bo‘lsak muallif, suitsid bir tomondan tabiiy hodisa bo‘lsa, ikkinchi tomondan shaxsning 
individual psixologik xususiyatlari, ruhiy kechinmalari va ijtimoiy muhit o‘zgarishlarini 
insonlar tomonidan ruhiy qabul qilinishiga, ya’ni ijtimoiy muhit voqea - hodisalariga 
bog‘liqdir degan fikrni ilgari surganligining guvohi bo‘lamiz. 

Suitsidni o‘rganishning sotsiologik yo‘nalishi tarafdorlari garchand suitsidni 
tushuntirishda bir yoqlamalikka berilgan bo‘lsalarda biroq, suitsidni tahlil qilish va uning 
oldini olish borasida qator qimmatli fikr va mulohazalarni ilgari suradilar. Xususan, bu 
yo‘nalishning asoschisi E.Dyurkgeym o‘zigacha bo‘lgan davrdagi suitsid muammosiga 
bag‘ishlangan barcha nazariy va amaliy tadqiqotlarni bir tizimga solib, suitsid muammosiga 
ilmiy ta’rif berishga harakat qiladi. E.Dyurkgeymning “suitsid ijtimoiy hodisa bo‘lib, hayotdan 
ketishga qaratilgan, anglanilgan, qasddan qilingan xatti-harakatlar” degan tushunchasi o‘z 
davrida suitsid ruhiy nosog‘lomlik mahsulidir degan ta’limotga qattiq zarba beradi. Biroq, 
E.Dyurkgeym qarashlarida suitsidning talqin qilishda ijtimoiy ustunlik qilganligi tufayli uni bir 
yoqlamalilikka ayblashadilar.Suitsidni huquqiy tadqiq qilish borasida ham qator ilmiy 
tadqiqot ishlari olib borilgan bo‘lib, ularda suitsidni xuquqiy jihatdan talqin qilishga harakat 
qilinadi. Suitsidni huquqiy jihatdan tadqiq qilishga bag‘ishlangan tadqiqotlar orasida 
M.N.Gernet ilmiy izlanishlarini alohida ta’kidlash o‘rinlidir. Muallifning ko‘p yillik 
kuzatishlarini o‘z ichiga olgan “Moralnaya statistik” (ahloqiy statistika) nomli asari bu 
sohadagi dastlabki yirik asarlaridan biri sifatida maydonga keldi. Shuningdek 
N.I.Zagorodnikov suitsidni jinsiy javobgarlikka tortish nuqtai nazaridan tadqiq qilib, suitsid 
bira to‘la ikki jinoyatni - qastdan qilinganlar og‘ir tan jarohati yetkazish va ehtiyotsizlik tufayli 
sodir etilgan o‘limni keltirib chiqaradi deb ko‘rsatadi. 

Suitsidni psixologik jihatdan tadqiq qilishga bag‘ishlangan tadqiqotlarni tahlil qilib 
ko‘radigan bo‘lsak, ulardan affektiv holatlarning suitsidga ta’siri, shaxs xulq atvoridagi 
o‘zgarishlar, ruhiy tushkunlik va ruhiy kechinmalarining suitsidal xulqning kelib chiqishi o‘rni 
kabilar tahlil qilinganligining guvohi bo‘lamiz. Suitsidni psixologik jihatdan tadqiq qilish 
yuzasidan qator tadqiqotchilar samarali ilmiy izlanishlar olib borishdi. Bu yo‘nalishdagi 
tadqiqotlarda suitsidal xulqning kelib chiqishiga shaxsning individual psixologik va mijoz 
turlarining ta’siri hamda suitsidning psixologik ma’nosi kabilar o‘rganildi. Biroq, suitsidni 
o‘rganishning boshqa nazariyalari singari psixologik nazariya tarafdorlari ham suitsidni 
tushuntirishda bir yoqlamalikka berilganliklari kuzatiladi. Natijada suitsidning psixologik 
ma’nosini aniqlash va psixologik asoslashda qator noaniqliklarga yo‘l qo‘yadilar. Xususan, ular 
suitsidal xulqning psixologik mexanizmlarni izohlashga harakat qilsalarda, biroq suitsidal 
xulqning ruhiyat sog‘lomlik va nosog‘lomlik holatlariga bog‘liqligi masalasini tahlil qilishda 
chalkashliklarga yo‘l qo‘yadilar. 

Xulosa. Insonga quloq tutish orqali uning hayotini saqlab qolish mumkin! Agar siz oʻz 
joniga qasd qilmoqchi bo„lgan birorta odamni bilsangiz yoki “unda suitsidga moyillik bor” 
degan gumonda bo„lsangiz, u holda, hayotini saqlab qolishda unga yordam berishingiz 
mumkin, buning uchun shunchaki uning aytganlariga quloq tuting! O'zini oʻldirishga 
chogʻlangan odamlar koʻpincha "mening hech kimga keragim yoʼq" mening boshqa ilojim 
yoʻq"va "men haqimda hech kim qaygʻurmaydi" deboʻylaydilar.  

Odamlarni tinglash orqali ular bilan sodir bo„layotgan hodisalarga va sodir boʻlishi 
mumkin boʻlgan narsalarga befarq emasligimizni namoyon etamiz. Ota-onalar muassasa 
ma'muriyati yoki ijtimoiy markazlarga iloji boricha tezroq yordam soʻrab, murojaat qilishlari 
kerak. Shuningdek, ta'lim muassasasi ma‟muriyati va psixologi bunday oʻquvchilarni doimiy 
ravishda kuzatib borishi hamda parasuitsidal holatdan toʻla chiqib ketguncha ular bilan birga 
boʻlishi lozim. 

